Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶԻ ԴԻԼԻՋԱՆԻ ՔԱՂԱՔԱՅԻՆ ՀԱՄԱՅՆՔԻ  (ԲՆԱԿԱՎԱՅՐԻ) ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՏԱՐԱԾՔՈՒՄ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ
	1. Ընթացիկ իրավիճակ և իրավական ակտի ընդունման  անհրաժեշտությունը 


	1.1 ՀՀ կառավարության որոշման նախագծի ընդունումը պայմանավորված է ՀՀ ֆինանսների նախարարության Դիլիջանի ուսումնական կենտրոնի անվտանգ շահագործումն ապահովող քաղաքաշինական նորմերով նախատեսված տարհանման ճանապարհի (երկրորդ մուտքի և ելքի), ինչպես նաև վարչական և սպասարկող անձնակազմի,  տեխնիկական միջոցների համար անհրաժեշտ շենքային պայմաններ ապահովելու անհրաժեշտությունով` համաձայն «Հասարակության և պետության կարիքների համար սեփականության օտարման մասին» Հայաստանի Հանրապետության օրենքի 2-րդ, 4-րդ, 7-րդ հոդվածների և Հայաստանի Հանրապետության հողային օրենսգրքի 104-րդ հոդվածի պահանջների:

1.2 ՀՀ Տավուշի մարզի Դիլիջան քաղաքի Պարզ լիճ 5 հասցեում կառուցվում է ՀՀ ֆինանսների նախարարության ուսումնական կենտրոնը:

ՀՀ կառավարության 2010 թվականի դեկտեմբերի 23-ի N 1717-Ն որոշմամբ` ՀՀ ԿԱ պետական եկամուտների կոմիտեն ձեռք է բերել Դիլիջան քաղաքի Պարզ լիճ 5 հասցեում գտնվող Հայաստանի կինեմատոգրաֆիստների միության նախկին համալիրը` նախաձեռնելով նրա վերակառուցումը ուսումնական կենտրոնի: 
Կենտրոնում կազմակերպվելու են ՀՀ ֆինանսների նախարարության աշխատակիցների մասնագիտական գիտելիքների և աշխատանքային ունակությունների կատարելագործման, վերապատրաստման, այցելուների հանգստի և ժամանցի, ինչպես նաև տարածաշրջանային և միջազգային համաժողովների անցկացման, մասնագիտական փորձի փոխանակման ծրագրեր ու միջոցառումներ:

ՀՀ ֆինանսների նախարարության Դիլիջանի ուսումնական կենտրոնի շահագործման հանձնումը նախատեսվում է 2015 թվականին:

Ուսումնական կենտրոնի անվտանգ շահագործումն ապահովող քաղաքաշինական նորմերով նախատեսված տարհանման ճանապարհի (երկրորդ մուտքի և ելքի), ինչպես նաև վարչական և սպասարկող անձնակազմի, տեխնիկական միջոցների անհրաժեշտ շենքային պայմաններ ապահովելու համար անհրաժեշտություն է առաջացել ձեռք բերել լրացուցիչ տարածք:

Այդ նպատակով քաղաքաշինական գործունեություն հնարավոր է իրականացնել միայն ուսումնական կենտրոնին հարակից հարավային հատվածի հողատարածքի վրա, որը ֆիզիկական անձի սեփականություն է, որտեղ նախկինում եղել է Հայաստանի կինեմատոգրաֆիստների միության հանգստյան տան վարչատնտեսական մասը և համարվում է բնակավայրերի հասարակական նշանակության հողատարածք: Ուսումնական կենտրոնի հարակից հողատարածքները, բացի վերոհիշյալ հողատարածքից, ունեն բարդ կտրտված ռելիեֆ, անտառային նշանակության հողեր են, որոնց վրա ՀՀ օրենսդրությամբ կառուցապատումն արգելված է: 


	2. Կարգավորման նպատակը և բնույթը

Որոշման նախագծով նախատեսվում է Դիլիջանի քաղաքային համայնքի (բնակավայրի) քաղաքացիների սեփականությունը հանդիսացող 1.2 հա բնակավայրերի նպատակային նշանակության հողերի նկատմամբ ճանաչել բացառիկ` գերակա հանրային շահ` ուսումնական կենտրոնի անվտանգ շահագործումն ապահովող քաղաքաշինական նորմերով նախատեսված տարհանման ճանապարհի (երկրորդ մուտքի և ելքի), ինչպես նաև վարչական և սպասարկող անձնակազմի, տեխնիկական միջոցների անհրաժեշտ շենքային պայմաններ ապահովելու համար:

	

	3. Նախագծի մշակման գործընթացում ներգրավված ինսիտուտները, անձինք և նրանց դիրքորոշումը

   Նախագիծը մշակվել է ՀՀ ֆինանսների նախարարության աշխատակազմի կողմից:
4. Ակնկալվող արդյունքը

Ծրագրի իրականացման շահը գերակայում է օտարվող հողատարածքի սեփականատերերի շահերից, քանի որ այդ ծրագիրը նպատակ է հետապնդում ապահովելու Հայաստանի Հանրապետության տնտեսական զարգացումը: ՀՀ կառավարության որոշման ընդունմամբ կապահովվի ՀՀ ֆինանսների նախարարության Դիլիջանի ուսումնական կենտրոնի անվտանգ, բնականոն շահագործումը:


            ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶԻ ԴԻԼԻՋԱՆԻ ՔԱՂԱՔԱՅԻՆ ՀԱՄԱՅՆՔԻ  (ԲՆԱԿԱՎԱՅՐԻ) ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՏԱՐԱԾՔՈՒՄ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

«Հայաստանի Հանրապետության Տավուշի մարզի Դիլիջանի քաղաքային համայնքի (բնակավայրի) վարչական սահմաններում գտնվող տարածքում բացառիկ` գերակա հանրային շահ ճանաչելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:


        ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶԻ ԴԻԼԻՋԱՆԻ ՔԱՂԱՔԱՅԻՆ ՀԱՄԱՅՆՔԻ  (ԲՆԱԿԱՎԱՅՐԻ) ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՏԱՐԱԾՔՈՒՄ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության Տավուշի մարզի Դիլիջանի քաղաքային համայնքի (բնակավայրի) վարչական սահմաններում գտնվող տարածքում բացառիկ` գերակա հանրային շահ ճանաչելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 




